
4. Kap.
St. Johannes







4. Kapittal.




1 Go hærra oaǯoi diettet, atte pharisæalaǯak gullam legje, atte Jesus æmbo mattajegjid daǥai, ja æmbo gastaši, go Johannes;

2 — josjoge Jesus ješ i gastašam, mutto su mattajægjek; —

3 de vulgi son Judæast, ja fastain Galilæai manai.

4 Mutto son ferti Samaria čađa maŧkašet.

5 Son bođi dalle muttom Samaria gavpugi, mi Sikaren goččujuvvu, dam ædnam guovlost, maid Jakob addi bardnasis Josephi.

6 Mutto dast læi Jakob galddo. Go Jesus dalle vaibbam læi maŧkest, de čokkani son galdo gurri; ja guđad boddost læi.

7 De bođi samaritanalaš nisson čace bajasgæsset. Jesus sunji celki: adde munji jukkat.

8 Dastgo su mattajægjek legje gavpugi mannam borramuš oasstet.

9 De celki samaritanalaš nisson sunji: moft don, gutte judalaš læk, must jukkat ravkak, gutte samaritanalaš nisson læm? Dastgo Judalaǯak æi ane maidegen særvolašvuođaid Samaritanalaǯaiguim.

10 Jesus vastedi, ja celki sunji: jos dovdašik dam Ibmel addaldaǥa, ja gi dat læ, gutte cælkka dunji: adde munji jukkat; de ravkašik don sust, ja son addaši dunji ælle čace.

11 Nisson sunji celki: hærra! dust i læk mikkege main bajasgæsset, ja galddo čiegŋal læ; gost dust dalle dat ælle čacce?

12 Jogo don stuorrab læk go aččamek Jakob, gutte addi migjidi galdo, ja son ješ dast juǥai,

